




© 2026, Tüm yayın hakları anlaşmalı olarak Kitapokur Kitap Kırtasiye 
Kültür Eğitim Ürünleri ve Elektronik Ticaret A.Ş.’ne aittir.
Kaynak gösterilerek alıntı yapılabilir; izinsiz çoğaltılamaz, basılamaz.

ISBN: 978-625-9431-55-0

Sertifika No: 66438

Kitabın Adı	 	:	Ulu	Göçün	İzinde	/	Ұлы	көштің	ізімен

Kitabın Yazarı	 	:	Ömer	Teyci

Yayın Yönetmeni		:	Abdullah	Zaimoğlu

İç Tasarım	 	:	Zeynep	Bayrak

Kapak Tasarım	 	:	Kitapokur	Tasarım	Ekibi

Baskı Yeri - Tarihi  : İstanbul,	2026	

Baskı - Cilt  :	Erkam	Yayın	Sanayii	A.Ş.
	Sertifika	No:	51796

KİTAPOKUR	KİTAP	KIRTASİYE	KÜLTÜR	EĞİTİM	ÜRÜNLERİ	ve	ELEKTRONİK	TİCARET	A.Ş.
Molla	Gürani	Mah.	Oğuzhan	Cad.	No:	15	Kat:	3	Fatih	/	İstanbul

KitapOkur



KitapOkur



ӨМЕР ТЕЙЖІ
Ұлы көш жетекшілерінің бірі Хұсайын Тейжінің немересі. Ол қазақ 

халқының тарихи жадын, көш тарихын және мәдени мұрасын сақтауды өзіне 
міндет еткен зерттеуші, ұйымдастырушы әрі қоғам қайраткерлерінің бірі. 
1973 жылы Стамбұл қаласында дүниеге келген.

Отбасынан дарыған ұлттық рух пен тарихи санамен тәрбиеленген 
Өмер Тейжі Қазақстаннан тыс өмір сүріп жатқан қазақ диаспорасының 
тарихы, «Ұлы көш» кезеңі және Түркі дүниесінің рухани байланыстары 
бағытында көптеген жұмыстар атқаруда. Көп жылдан бері қазақ мәдениеті,  
дала дәстүрі, жылқы мәдениеті, қымыз дәстүрі және көші-қон тарихы 
бойынша зерттеулер жүргізіп келеді. Сонымен қатар мәдени, тарихи 
және қоғамдық жобаларды ұйымдастырып, Түркиядағы қазақ қауымының 
тарихи жадын сақтауға және кейінгі ұрпаққа жеткізуге үлес қосуда. 
Өмер Тейжінің қызметі тек тарихпен ғана шектелмейді. Ол Түркі дүниесі 
жастары арасында ұлттық сана мен мәдени бірлікті нығайту мақсатында 
түрлі кездесулер, қоғамдық жобалар және мәдени іс-шаралар ұйымдастырып 
келеді. Әсіресе Қазақстан мен Түркия арасындағы бауырластық қатынастарды 
күшейту бағытындағы мәдени жұмыстарға белсенді қатысуда.

Спорт саласында да маңызды жобаларға атсалысқан Өмер Тейжі кәсіби 
бокс ұйымдары мен жас спортшыларды қолдау ісінде белсенді еңбек етуде. 
Әлемдік WBO және WBC тұжырымдары бойынша чемпион атанған Қанат 
Исламмен бірге ұйымдастырылған спорттық жобаларда қызмет атқарып, Tu-
ran Promotion аясында қазақ жастарын жігерлендіру, халықаралық аренаға 
дайындау және Түркі дүниесі спорттық ынтымақтастығын дамыту бағытында 
жұмыстар жүргізді

Қоғамдық және мәдени қызметтері үшін Өмер Тейжі Халықаралық 
Дінмұхаммед Қонаев Қоры тарапынан берілетін «Мерей» медалінің иегері 
атанған. Бұл марапат оның Түркі дүниесінің мәдени мұрасын сақтау мен қазақ 
халқының тарихи құндылықтарын дәріптеуге қосқан үлесінің белгісі болып 
саналады. Өз еңбектерінде ол көш жолындағы қиындықтарды, туған жерге деген 
сағынышты, тәуелсіздік рухын және қазақ халқының еркіндік идеясын кеңінен 
насихаттайды. Оның шығармалары тек тарихи оқиғаларды баяндап қана қоймай, 
ұлттың жадын, қайғысы мен үмітін келешек ұрпаққа жеткізуді мақсат етеді.

«Ұлы көштің ізімен» секілді жобалары қазақ халқының тарихи сапарын 
құжаттап, Түркі дүниесінің ортақ мәдени құндылықтарын сақтауға және 
қазақ диаспорасының рухани жадын нығайтуға арналған маңызды еңбек 
болып табылады. Бүгінде Өмер Тейжі Түркия–Қазақстан бауырластығы, 
мәдени мұраны сақтау, тарихи зерттеулер, спорттық ұйымдар және қоғамдық 
ынтымақтастық бағытындағы жұмыстарын жалғастыруда.



Өмер Тейжі осы еңбегінде отбасының 
естеліктерінен жол тауып, қазақ 

түріктерінің Анадолға көші 
тарихын тарихи және эмоционалды 

перспективада жазды.

КІТАП ТУРАЛЫ ПІКІРЛЕР

Өмер Тейжінің қаламынан туған «Ұлы көштің ізімен: 
Бір көштің, бір отбасының және бір халықтың тарихы» 
атты еңбек көші-қонды тек тарихи оқиға ретінде ғана 
емес, адам өміріне тікелей әсер ететін күрделі тәжірибе 
ретінде қарастырады. Осы тұрғыдан алғанда, кітап жеке 
естеліктер мен ұжымдық жадты тоғыстырған қуатты 
баяндау ұсынады.

Еңбекте Шығыс Түркістаннан басталып, Гималай 
асып, Түркияға дейін созылған қазақ көштері тарихи 
негізімен қатар адамдық қырларымен де жан-жақты 
сипатталады. Автор бір отбасының тағдырын арқау 
ете отырып, кеңірек қауымның бастан кешкен 
қиындықтарын, тағдырлы кезеңдерін және тіршілік 
үшін күресін нақты мысалдар арқылы көрсетеді.

Зерттеудің назар аударарлық қырларының бірі 
– ауызша тарих деректерінің мұқият сарапталуы 
және отбасылық мұрағат материалдарының орынды 
пайдаланылуы. Соның нәтижесінде баяндау құрғақ 
деректер тізбегінен арылып, шынайы өмір тәжірибесіне 
негізделген мазмұнға ие болады. Оқырман тек 
оқиғаларды біліп қана қоймай, сол кезеңнің адамға 
тигізген әсерін де терең сезінеді.

Кітапта көші-қон тек мәжбүрлік ретінде емес, сонымен 
қатар қарсылық пен өмір сүру жолындағы күрес ретінде 

қарастырылады. Хусейн Тейжінің тұлғасында көрінетін 
көшбасшылық тек қауымды басқарумен шектелмей, 
қиын-қыстау кезеңдерде жауапкершілік алып, елді 
бірлікте ұстай білу қабілетімен де ерекшеленеді. Бұл 
көзқарас еңбекті жеке оқиға шеңберінен шығарып, кең 
мағыналы мазмұнға жеткізеді.

Еңбек өткен мен бүгіннің арасындағы байланысты 
да айқын көрсетеді. Алғашқы буынның бастан кешкен 
күресі кейінгі ұрпақ үшін түрлі салаларда жалғасатын 
рухани мұраға айналады. Осы ерекшелігі кітапты тек 
өткенді баяндаушы емес, ұлттық жадты жаңғыртушы 
еңбек деңгейіне көтереді.

Өмер Тейжінің бұл зерттеуі қазақ көші-қонының 
тарихын түсінгісі келетіндер үшін құнды дереккөз болып 
табылады. Бір отбасының ізімен өрбіген бұл еңбек кең 
ауқымды тарихи жадқа жол ашып, көші-қонның тек 
қоныс аудару емес, сонымен қатар өмір сүру жолындағы 
күрес екенін айқын көрсетеді.

Проф. д-р Текін ТҰНЖЕР



ТАРИХИ-ӘДЕБИ ТУЫНДЫҒА 
ҒЫЛЫМИ ПІКІР

 Өмер Тейжінің «ҰЛЫ КӨШТІҢ ІЗІМЕН (Бір 
көштің, бір отбасының және бір халықтың тарихы) 
атты еңбегі – қазақ диаспорасының қалыптасу тарихын 
кешенді түрде қарастыратын тарихи-әдеби туынды. 
Автор жеке әулет шежіресін кең тарихи контексте 
қарастырып, XIX ғасырдың соңы мен XX ғасырдың 
ортасындағы көші-қон үдерістерін жан-жақты 
сипаттайды.

Автор Өмер Тейжі ұсынған еңбегі тек мемуарлық 
сипаттағы шығарма ғана емес, сонымен қатар тарихи 
жадты сақтаудың және ұрпақаралық сабақтастықты 
жеткізудің үлгісі болып табылады.

Шығармада XIX ғасырдың соңынан бастап XX 
ғасырдың ортасына дейінгі кезеңде орын алған ірі 
көші-қон үдерістері, атап айтқанда Шығыс Түркістан 
қазақтарының тағдыры, олардың Гималай мен Кашмир 
арқылы өтіп, Түркия жеріне қоныстану тарихы нақты әрі 
көркем тілмен баяндалған. Бұл тұрғыдан алғанда еңбек 
тарихи дерек пен көркем баяндаудың үйлесімді синтезін 
көрсетеді. Бір әулеттің тарихын баяндау арқылы тұтас 
бір халықтың тағдырын көрсететін жоғары деңгейдегі 
тарихи реконструкция жасаған. 

Автордың басты жетістігі – тарихи оқиғаларды тек 
хронологиялық тұрғыда тізбелеумен шектелмей, оларды 
адам тағдыры, отбасы құндылықтары және рухани 
мұра контексінде ашып көрсетуінде. Әсіресе Хүсеин 
Тейжі тұлғасының бейнесі арқылы көшбасшылық, 
жауапкершілік және тарихи шешім қабылдау мәселелері 
терең сипатталған. Бұл кейіпкер тарихи тұлға ретінде 
ғана емес, ұлттық мінездің жинақталған көрінісі ретінде 
ұсынылады.

Сонымен қатар, шығармада Мұстафа Өзтүрік бейнесі 
арқылы ХХ ғасырдың екінші жартысындағы қазақ 
диаспорасының жаңа буынының қалыптасуы, олардың 
мәдени, спорттық және қоғамдық саладағы рөлі жан-
жақты ашылған. Бұл еңбекке көпқабатты құрылым 
беріп, өткен мен бүгінді байланыстыратын идеялық 
көпір қалыптастырады.

Дереккөз ретінде ауызша тарих (oral history) 
материалдарының пайдаланылуы еңбектің ғылыми 
құндылығын арттыра түседі. Еңбектің ғылыми 
маңыздылығы оның деректік базасында жатыр. Автор 
отбасы архивтері, ауызша тарих материалдары және 
ұрпақтық жады негізінде тарихи оқиғаларды қайта 
жаңғыртып, оларды ғылыми тұрғыда жүйелеген.                                                                                                                                      

Еңбектің тағы бір маңызды қыры – оның тәрбиелік 
және танымдық мәні. Шығармада ұлттық болмыс, 
тіл, дін, дәстүр және тарихи сана мәселелері үздіксіз 
қозғалып отырады. Бұл еңбек тек тарихи дерек көзі 
ғана емес, сонымен қатар ұлттық сананы жаңғыртатын, 
тарихи жадыны сақтайтын және болашақ ұрпаққа 
бағыт-бағдар беретін іргелі рухани туынды. Сондықтан 

аталған еңбек қазақ диаспорасы тарихын зерттеуде 
маңызды орын алатыны сөзсіз.

Қорытындылай келе, «ҰЛЫ КӨШТІҢ ІЗІМЕН (Бір 
көштің, бір отбасының және бір халықтың тарихы) 
атты еңбегі – қазақ диаспорасының тарихын, көші-қон 
үдерістерін және ұлттық жадыны сақтаудағы рөлін айқын 
көрсететін, ғылыми негізі бар әрі көркемдік деңгейі 
жоғары тарихи-әдеби шығарма. Бұл еңбек болашақ 
зерттеушілер үшін құнды дерек көзі болумен қатар, кең 
оқырман қауымға да терең ой салатын маңызды туынды 
болып табылады.

Пікір білдіруші:
 «Орта білім беру ісінің үздігі»,                             

Tарихшы, педагог-шебер   
 Асылбеков Есбол Сенбекұлы                                 

                                   
                                                                                                                      





АЛҒЫ СӨЗ

Әрбір отбасының тарихында баяндалуды күтіп 
тұрған әңгімелер болады.

Кейбірі тек отбасының ішінде қалады; ал кейбірі 
уақыт өте келе халықтың ортақ жадысының бір бөлігіне 
айналады. Бұл кітап дәл осындай бір әңгіменің іздерін 
сақтайды. Мұнда баяндалғандар тек бір отбасының 
естеліктері емес.

Бұл шығарма – Алтай далаларынан басталып, 
Гималай, шөлдер мен ауыр жолдарды еңсеріп, Кашмир 
арқылы Түркияға жеткен үлкен көштің, құрбандықтың 
және төзімділіктің тарихы. Сонымен қатар, ұрпақтан 
ұрпаққа беріліп келген мұраның, терең мәдениеттің 
және күшті бір тұлғаның сапары.

Алкембай мен Төлебайдан басталған бұл әңгіме уақыт 
өте келе үлкен көштермен әр түрлі географияға таралып, 
кейінгі ұрпақтардың қажыр-қайраты мен еңбегі арқылы 
өмір сүріп келеді. Бұл жол тек орындар арасында емес, 
уақыт аясында да өтті.

Кітаптағы оқиғалар отбасы үлкендерінен естілген 
естеліктерге, ауызша баяндауларға және ұрпақтан 
ұрпаққа берілген тәжірибелерге негізделген. Осы 
тұрғыдан алғанда әрбір тарау өткеннің тірі іздерін 
сақтайды.

Алкембай мен Төлебайдың немерелері спорт, білім 
және қоғамдық қызмет сияқты салаларда көрсеткен 
күш-жігері арқылы осы мұраны жалғастырды. Олардың 
еңбегі – ата-аналарынан мұраға алған қажыр-қайрат пен 
жауапкершілік сезімінің айнасы.

Бұл шығарманың мақсаты тек өткенді баяндау емес.
Сонымен қатар, болашақ ұрпаққа мына шындықты 

еске салу: адам қай жерде өмір сүрсе де, оның тамыры 
әрдайым өткенге байланыстырады.

Бұл кітап – аталарымыздың естелігіне құрмет, олардың 
күресіне алғыс және келер ұрпаққа қалдырылған бағалы 
мұра.

Осы орайда;
Бізге осы жерлерде құшағын ашқан Түркия 

Республикасыне,
Аталарымызға және осы мұраны сақтаған барлық 

үлкендерге, сондай-ақ Құрметті әкем Мансұр Тейжіге, 
ұстаздарымПрофессор, доктор Мурат Ялчынташ, 
профессор, доктор Өмер Кулға, профессор, доктор 
Текин Тунджерге,Қазақстан тарихы мұғалімі, зерттеуші 
Есбол Асылбековке, Невзат Гөкалп, Абдулқайым Үналан 
мен Өзтүрк Тейжіге шынайы алғысымды білдіремін.

Өмер Тейжi 
Ыстамбул, 2026 

ҰЛЫ КӨШТіҢ іЗіМЕҢ



Бір көштің, бір отбасының және бір халықтың 
тарихы

 Өмер Тейжi

 —2026






